
GOUVÈNÈ CUOMO ANONSE OUVÈTI FAZ FINAL ENKIBATÈ BIZNIS BIO-

TEKNOLOJI SUNY DOWNSTATE NAN BROOKLYN 
 

Nouvo Etablisman an kalifye pou òganize zòn ki san taks START-UP NY pou 
nouvo biznis ansanm avèk sa kap agrandi yo   

 
 
Gouvènè Andrew M. Cuomo jodia te anonse ouvèti faz final Enkibatè Bio-teknoloji Sant 
Medikal Downstate SUNY nan 760 Parkside Avenue nan Brooklyn. Adisyon 26,000-
pye-kare a ap double gwosè etablisman aktyèl la e lap ouvè pòt li pou menm plis 
konpayi ki gen rapò a bioteknoloji ki nan staj prekòs pase 20 yo ki te deja lokalize isit la.   
 
"Yo te devlope teknoloji inove nan Enkibatè Downstate SUNY ap amelyore lavi moun yo 
nan mond lan, pandan lap pote bon travay nan Santral Brooklyn," Gouvènè Cuomo te 
deklare. "Sistèm SUNY an ansanm avèk etidyan li yo se kèk nan pi gwo atou New 
York, e lè nap fè ekip avèk yo atravè konpayi Start-UP NY, konpayi yo ka tape nan yon 
mendèv divès ki gen talan ki prese pou fè mak li." 
 
Gouvènè Adjwen Kathy Hochul te deklare, "Endistri biotek la kontinye ap fleri isit la 
nan Brooklyn, e an gran pati akoz de rekonpans ekonomik ak resous kanpis SUNY Eta 
New York te bay.  Lakay kèk nan devlopman a rechèch ki pi modèn nenpòt kote nan 
peyi a, SUNY Downtown Medical Center, ki sèvi tou tankou yon zòn START-UP NY, 
byen pozisyone pou vini yon lidè nan domèn inovasyon sa.   Nan non Gouvènè Cuomo, 
mwen la pou m ankouraje inisyativ sa yo epi atire antreprenè ak biznis yo, ansanm avèk 
travay ki byen peye kap vini apre."  
 
Biznis yo nan enkibatè a gen aksè a yon laj varyete resous SUNY Downstate, enkli yon 
bibliyotèk syantifik/medikal spesyalize etablisman rechèch, ak abilite pou travay avèk 
syantis, klinisyen ak etidyan SUNY Downstate yo pou avanse dekouvèt yo epi pèfòme 
esè klinik.   SUNY Downstate deja nan diskisyon avèk potansyèl lokatè yo pou 
kòmanse ranpli nouvo espas la.   
 
Anplis, etablisman an se yon Enkibatè Biznis Sètifye nan Eta New York e li fè pati nan 
START-UP NY, ki bay ti konpayi yo, mwayèn ak gwo yo opòtinite pou fonksyone san 
taks lokal ak eta pou jiska 10 ane.    

Konpayi yo ki aktyèlman nan Enkibatè a ap travay pou avanse nan domèn tankou 
kansè, maladi oto-iminitè, sante fi ak fètilite, yon vaksen VIH/SIDA, yon aparèy EEG  an 
minyati san fil, ak devlopman grèf zo pèsonalize ki itilize pwòp souch selil pasyan yo.     
 
Prezidan SUNY Downstate John F. Williams, Jr., MD, EdD, MPH, FCCM, te deklare, 
"Avèk gwo sipò Federal, Eta, Vil ak patnè yo nan Awondisman Brooklyn nou an, 
inisyativi Bio-teknoloji  SUNY Downstate ap ede Vil New York divèsifye baz endistriyèl 
li, e lap bay pwogram edikasyon an yon endistri kap grandi ki se kle pou avni ekonomik 
rejyon an.  Ansanm nap alimante yon motè pou travay ak nouvo teknoloji epi travay nan 
direksyon pou pote tretman medikal inove nan mache a." 
 
Prezidan Konsèy Administrasyon SUNY H. Carl McCall te deklare, "Enkibatè SUNY 
Downstate la, ansanm avèk tout inisyativ ak bioteknoloji park la, te etabli nan Brooklyn 
kòm yon episant pou rechèch biotek ak devlopman pandan lap bay start-ups ki baze 
New York yo ansanm avèk konpayi yo ki nan etap  prekòs yon plas pou kolabore epi 
grandi an patenarya avèk sistèm inivèsite nou an. Konpliman a kanpis SUNY 
Downstate sou reyalizasyon remakab sa e mwen remèsye anpil nan patnè nou yo nan 
kominote Brooklyn lan paske yo te rann li posib." 
 
Nan 2013, Empire State Development te chwazi Enkibatè Biznis Biotek SUNY 
Downstate kòm yon Enkibatè Sètifye Eta New York e li te bay yon sibvansyon 
operasyonèl $125,000 pandan twazan grasa Divizyon Syans, Teknoloji ak Inovasyon li 
a.   Anplis, etablisman SUNY Downstate BioBAT, nan Tèminal Brooklyn Army, pa twò 
lontan de sa te resevwa $300,000 an Sibvansyon Kapital ESD Wonn 5 nan Inisyativ 
Konsèy Devlopman Ekonomik Rejyonal.   
 
BioBAT se pou diplome enkibatè yo ansanm avèk lòt konpayi ki gen matirite ki bezwen 
espas pou ekspansyon ak manifakti.   Konplèks BioBAT la lokalize sou yon kanpis 97-
kawotè harbor-front e li aksesib pou tout enstitisyon rechèch ak medikal Vil New York 
yo. Travay avèk Kòporasyon Devlopman Ekonomik Vil New York ak Fondasyon 
Rechèch pou Inivèsite Eta New York, Downstate ap devlope 524,000 pye-kare nan 
BioBAT nan etap yo.   Faz 1, ki se 38,000 pye kare, okipe konplètman.   Faz 2, ki se 
85,000 pye kare, kounye a ap fè lokasyon ak IRX Therapeutics, ki aktyèlman lokalize 
nan enkibatè a, ap relokalize nan zòn sa a.    
 
Depite Yvette D. Clarke te dekalre, "Antanke yon manm nan Konsèy Vil New York, 
Mwen te fyè dèske mwen te travay avèk entèvenan yo nan kominote Santral Brooklyn, 
kòlèg mwen yo nan gouvènman an, ak lidèchip SUNY Downstate Medical Center pou 
etabli Enkibatè Bio-teknoloji Avanse a, ki jodia sipòte konpayi bio-teknoloji yo ki nan 
etap prekòs devlopman yo.   Enkibatè a te yon siksè ekstra-òdinè, devlope aparèy 
medikal ke yo itilize kounye a nan lopital ak sant swen sante yo pou amelyore kalite 
sante nou.  Mwen te kontinye sipòte rechèch medikal kòm yon manm nan Kongrè 
Etazini nan Komite Komès ak Enèji, entegre dispozisyon nan Lwa sou Tretman 
Venteyinyèm syèk la lwa ki pral afekte $8 milya pou rechèch medikal nan pwochen 
deseni an, elaji divèsite nan sant rechèch medikal, epi pèmèt etidyan medikal yo 
pouswiv rechèch valab yo.   Kidonk mwen espesyalman fyè pou m rejwenn Dr. John F. 

Williams, ansanm avèk administrasyon ki angaje a, pwofesè ak manm pèsonèl la nan 
SUNY Downstate Medical Center, pou selebre pwochen faz Advanced Biotechnology 
Incubator, sa ki pral ranfòse plis konpayi bio-teknoloji  pou kreye travay nan kominote 
nou an, lè yo elaji pou bay plis opòtinite rechèch ki pral devlope teknloji ak tretman kap 
sove lavi.   Ouvèti nouvo faz Enkibatè Bio-teknoloji Avanse a demontre angajman 
SUNY Downstate pou envesti nan rechèch ki deja kontribye a plis pase $2 milya nan 
ekonomi Eta New York. Avèk nouvo faz Enkibatè Biotek la, kontribisyon sa yo ap 
kontinye ogmante, etabli Brooklyn kòm yon sant renome pou inovasyon." 
 
Senatè Martin J. Golden te deklare, "Mwen te pwokire pou SUNY Downstate plis pase 
$36 milyon nan fon kapital Eta New York pou kreye yon endistri bio-teknoloji solid ak 
dinamik nan Brooklyn ki kenbe pwomès plizyè milye bon jan kalite travay karyè pou 
awondisman nou yo.  Avèk anons sa nap antre nan faz final enkibatè bio-teknoloji 
modèn eta ak sant komèsyalizasyon kap bay espas ki nesesè anpil pou startups syans 
lavi nou yo. Efò enteresan sa se yon egzanp kap briye sou sa ki kapab akonpli lè 
vizyonè yo nan sektè piblik ak prive ap travay ansanm pou amelyorasyon gran Vil ak 
Eta nou an.  Mwen pral kontinye travay avèk patnè nou yo nan Downstate pou sipòte 
lide inove, kreye travay ki peye byen isit la ak toupatou nan New York. Konpliman a Dr. 
Eva Cramer ansanm avèk Prezidan SUNY Downstate Williams." 
 
Manm Konsèy Vil New York Mathieu Eugene te deklare, "Achèvman Enkibatè Bio-
Teknoloji SUNY Downstate Medical Center asire ke Brooklyn ap yon lidè nan endistri 
biotek la.  Etablisman sa a ap amelyore non sèlman Brooklyn men tout vil la e mwen 
kontan paske m sipòte pwojè sa, ki pral kreye  travay epi ogmante repitasyon nou kòm 
yon vil ki angaje nan syans." 
 
Prezidan Awondisman Brooklyn Eric Adams te deklare, "Brooklyn se sant inivè a 
pou inovasyon, e Enkibatè Bio-teknoloji SUNY Downstate ap yon fòs motè pou kreye 
solisyon swen sante demen pou ane kap vini yo.  Mwen fyè paske mwen te ede finanse 
pwojè enpòtan sa ki pral jenere plizyè douzèn bon jan kalite djòb lokal, plizyè milyon 
dola nan enpak ekonomik ak envestisman, ansanm avèk anpil benefis pou rezidan 
Brooklyn yo." 
 
Prezidan, PDG ak Komisyonè Empire State Development Howard Zemsky te 
deklare, "Brooklyn te pandan lontan yon sant kreyativite ak inovasyon, e kounye a 
syans lavi a ap fleri isit la egalman. Grasa inisyativ devlopman ekonomik Gouvènè 
Cuomo, tankou Start-UP NY, ki itilize kolèj ak inivèsite nan nivo mondyal  eta pou kreye 
travay, endistri biotek la gen yon fondasyon solid pou devlope epi kreye travay toupatou 
nan eta." 
 
Pou ede devlope mendèv kalifye pou endistri bio-teknoloji kap grandi a, Downstate te 
lanse pwogram fòmasyon travay pou etidyan diplome yo nan Downstate e, an 
kolaborasyon avèk Hunter College Inivèsite Vil New York, pou etidyan ki poko diplome 
yo. Pwogram pou etidyan ki poko diplome yo pou teknisyen bio-teknoloji te jwenn travay 
pou plis pase 140 etidyan. Pwogram sa yo aliyen fòmasyon akademik avèk bezwen 
endistri a, ankouraje antreprenarya, epi bay mendèv bio-teknoloji pou lavni.  

Enfòmasyon sou START-UP NY 
Daprè pwogram lan, biznis ki patwone pa kolèj ak inivèsite ki patisipe yo ki kreye nouvo 
djòb nèt pral fonsyone a 100 pousan san taks pandan 10 ane, yo pap peye taks revni 
eta, biznis oswa taks antrepriz eta oswa taks lokal, taks sou lavant, taks sou pwopriyete 
oswa frè franchiz. Konpayi yo te fè patenarya tou avèk enstitisyon edikasyon siperyè ki 
patwone yo, e yo gen kapasite pou jwenn aksè a ekspè nan endistri a ak laboratwa 
rechèch avanse ki asosye avèk lekòl yo. 
 
Jiska dat, 75 lekòl ap patisipe nan START-UP NY, etabli plis pase 440 zòn ki pa gen 
taks, reprezante plis pase 5 milyon pye kare espas ki pa gen taks pou nouvo oswa 
biznis kap agrandi nan oswa pre kanpis yo.  Chak lekòl ki apwouve Plan START-UP NY 
disponib nan www.startup.ny.gov  
 
Enfòmasyon sou SUNY Downstate  
SUNY Downstate Medical Center, te fonde nan ane 1860, se te premye lekòl medikal 
nan Etazini pou pote ansèyman soti nan salklas pou rive sou kabann pasyan yo. Yon 
sant inovasyon ak ekselans nan rechèch ak livrezon sèvis klinik, SUNY Downstate 
Medical Center gen ladan yon Kolèj Medsin, Kolèj Enfimyè ak Pwofesyon ki gen rapò a 
Sante, Yon Lekòl pou Etid Gradye, yon Lekòl Sante Piblik, Lopital Inivèsite Brooklyn, ak 
yon inisyativ bio-teknoloji a plizyè fasèt  enkli Enkibatè Bio-teknoloji Downstate ak 
BioBAT pou etap prekòs ak lòt konpayi yo ki gen matirite, respektivman.   SUNY 
Downstate klase douzyèm nan echèl nasyonal nan kantite ansyen elèv yo ki se 
pwofesè nan lekòl medikal Ameriken yo.  Plis doktè kap pratike nan Vil New York te 
diplome nan SUNY Downstate pase nan nenpòt lòt lekòl medikal.   Pou jwenn plis 
enfòmasyon ale nan sitwèb www.downstate.edu.  
 
Enfòmasyon sou Empire State Development 
Empire State Development se ajans devlopman ekonomik anchèf New York. Misyon 
ESD se pou ankouraje yon ekonomi ki fò ak pwospè, ankouraje kreyasyon nouvo dyòb 
ak opòtinite ekonomik, ogmante resèt pou Eta a ak minisipalite li yo, epi pou fè ekonomi 
lokal yo vin estab ak divèsifye. Avèk itilizasyon lajan prete, sibvansyon, kredi fiskal ak 
lòt fòm bourad lajan, ESD ap fè efò pou amelyore envestisman biznis prive ak kwasans 
pou sipòte kreyasyon dyòb, epitou pou sipòte kominote pwospè yo nan Eta New York. 
ESD se egalman ajans administratif prensipal kap kontwole Konsèy Devlopman 
Ekonomik Rejyonal Gouvènè Cuomo ak komèsyalizasyon  "I Love NY," mak touris 
anblemantik Eta.   Pou jwenn plis enfòmasyon sou Konsèy Rejyonal yo ak Empire State 
Development, ale sou Entènèt nan sitwèb www.regionalcouncils.ny.gov ak 
www.esd.ny.gov. 

